
Eitt humanitert framstig
Um vikuskiftið varð fráboðað, at Filippin­
urnar hava avtikið deyðarevsingina. Hetta 
eru av sonnum stór tíðindi hjá teimum 
mongu, sum stríðast fyri avtøku av hesi 
barbarisku revsing. Filippinurnar hava nýtt 
deyðarevsingina rættiliga nógv og hava tí 
ligið ovarlaga í tí skeiva endanum av hagtøl­
unum yvir deyðarevsing. Her hevur landið 
verið í bólki við Kina, Iran og USA, sum 
eru á odda í hesum syndarligu hagtølum. 
Tað eru júst í ár liðin 300 ár síðan seinasta 
avrættingin fór fram í Føroyum og vit í 
roynd og veru tóku av deyðarevsing. Hetta 
sigur nakað um søguliga perspektivið!

Allir mannarættindafelagsskapir eru ímóti 
deyðarevsing. Teir vísa á, at henda revsing 
er klárt í mótstríð við tey menniskjansligu, 
etisku og átrúnaðarligu virði, sum eyð­
kenna eina framkomna nútímans siðmenn­
ing. Deyðarevsing er endalig bæði á ein 
og annan hátt. Vandin fyri mistøkum er 
sera stórur og er tá eingin møguleiki at 
broyta ella  gera ein órætt um. Søgan, t.d. 
eftir annan heimsbardaga, hevur avdúkað 
ein hóp av mistøkum í Bretlandi og USA, 
har ósek eru vorðin avrættað. Hvussu er 
so ikki vorðið, har rættarskipanin er minni 
framkomin enn í hesum londum?

Øll humanitert hugsandi fólk eiga at fegn­
ast um avgerðina hjá Filippinunum. Henda 
avgerð er eitt stórt humanitert framstig. 
Henda avgerð er við til at økja um mótið og 
stríðsviljan hjá humaniterum og átrúnaðar­
ligum bólkum og felagsskapum, sum kring 
allan heim virka fyri avtøku av deyðarevsing. 
Henda avgerð hjá Filippinunum kann tykj­
ast lítisverd, tá hugsað verður um, at nógv 
lond framvegis nýta deyðarevsingina. 
Men soleiðis eigur ein ikki at hugsa. Fyri 
hvørja ferð eitt land legst afturat tí fjøld 
av siðmentum tjóðum, ið ikki nýta hesa 
ræðuligu og ómenniskjansligu revsing, flyt­
ir heimurin seg eitt stig longur fram, sæð 
frá einum humaniterum sjónarmiði.

Sosialurin

Innsent tilfar
Av tí at vit fáa rættuliga nógv innsent tilfar sendandi 
– meira enn vit fáa í blaðið – hevur blaðleiðslan 
verið noydd at gjørt nakrar avmarkingar.
Enn sum áður skal fult navn skal vera undir øllum 

innsendum greinum – annars verða tær ikki 
prentaðar. Harnæst tilskila vit okkum rætt til at ikki 
at taka við tilfar, sum eisini er sent øðrum bløðum 
ella hevur verið prentað aðrastaðni. Drúgvar greinar 
– greinar sum eru longri enn áleið 5.500 tekn, 

verða raðfestar lægri, og koma bert í blaðið, um 
pláss er fyri teimum. Tað er ein fyrimunur um vit fáa 
tilfarið umvegis teldupost ella á diskli.

Síðsta mikukvøld kom HB 
á vitjan hjá KÍ í Formula­
deildini. Dystirnar millum 
hesi feløg plaga at vera 
góðir og væl leiktir. HB 
byrjaði dystin best, fingu 
brotsspark, men vælleik­
andi Meinhard bjargaðí, 
men løtan bleiv stokkut, tí 
bert løtu seinni hevði HB 
skorað til 0-1. Meinhard 
var møguleiga heldur skjót­
ur út úr málinum, men so 
kom ferð á KÍ spælið, áðr­

enn nakar varnaðist var 
KÍ frammanfyri 3-1. Far­
ið varð eisini til hálvleik 
við hesi støðu, 3-1, til 
KÍ. Sigast skal, at málini 
sum KÍ fekk vóru sera 
góð og væl gjøgnumsæld. 
Hvat venjarin Tony Paris 
hevur sagt við leikararnar 
í hálvleikinum er ikki gott 
at vita, men eg haldi, at tá 
seinni hálvleikur byrjaði, 
sá ein hvat ætlanin hjá KÍ 
var, athalda leiðsluna og 
spæla verjuspæl í samfullar 
45 minuttir. um hetta var 
taktikkurin hjá venjaranum 
var hann hol í høvdið. KÍ 
hevði jú ein super fyrra 
hálveik, eftir mínum tykki 
var eingin grun til nakra 
spælbroyting í seinna 

hálvleiki, møguleiga vóru 
KÍ’ararnir trýstir aftur av 
einum vælleikandi HB-liði, 
men eitt veit eg, at KÍ liðið 
var ógvuliga tamt í seinna 
hálvleiki av tí sama, at KÍ 
flutti fólkið longur aftur, 
farligari blivu HB’ararnir.

Tá umleið 10 minuttir eru 
eftir fær HB eitt fantastiska 
flott mál, bólturinrakar 
sjálva stongina heilt uppi 
við tvørtræið og brestur í 
KÍ-málið. Meinhard kundi 
bert hyggja, eitt sera flott 
mál. Nú knappliga er støð­
an 3-2, og tað vísti seg at 
KÍ-ararnir høvdu einki aft­
ursvar. Verjuspælið hevði 
gjørt leikararnar dovnar.

KÍ hevði tó enn 3 stig í 
posanum, men so hendur 

tað, sum aldrin skal henda, 
ein HB’ari blívur feldur 
beint uttan fyri brotsteigin 
hjá KÍ, bert lítil tíð er eftir 
at leika. Har hjálpti eingin 
manngarður, BB’arin dundr­
aði bóltin undir tvørtræið 
og í málið, eitt sera flott 
mál, støaðn 3-3.

Um tað er venjarin hjá KÍ, 
sum í hálvleikinum hevur 
lagt hendan verjutaktikk, 
kann eg bert siga, var tað 
ein taktikkur, sum kostaði 
KÍ tvey stig. Til endans 
kann eg siga, at elsti maður 
hjá KÍ var besti maður hjá 
KÍ-liðnum hendan dagin.

Vóru tað ordrar frá venjaranum??

 

John Sigurd 
Joensen

1.	Hví hevði Róðrarsamband 
Føroya fund saman við start- 
og høvuðsdómarunum eftir 
eystanstevnukappróðurin ? 

2.	Varð góða veðrið orsøk til, 
at startdómarin fyri skjótari 
at kunna avgreiða startin, 
brúkti øðrvísi framferðarhátt 
enn vanligt, so slakki var 
varð á endanum ?

3.	Varð ein triði bátur ávar­
aður, annars hevði helvtin 
av 10 mannaførunum ligið 
fastir í startinum?

4.	Bleiv á fundinum staðfest, 
um manningin á Eysturoyingi 
og Vestmenningi høvdu 
skyldina av óhappinum, ella 
var talan um ein tekniskan 
feil?

5.	Var avgerðin í tíðindaskriv­
inum, sum Hans David Han­
sen kappingarleiðari hevur 
undirritað, einmælt ?

Í vikuni verður broyting 
gjørd í reglunum sum sigur: 
Skotið verður av, um bátur 

hongur. Fyri hetta fær hann 
gult kort. Tó verður onki 
kort givið, um tekniskur 
feilur kann ávísast.

Tað er ein undanførðsla 
av nevndini í Róðrarsam­
bandinum at staðfesta, at 
rætt varð farið fram av 
start og høvuðsdómara og 
at onki kann gerast við 
hetta málið, tí ongin hevur 
kært. Tit sum valdir eru 
at hava ábyrgdina av kapp­
róðrinum, og at úrslitið er 
so rættvíst sum gjørligt; tit 
hava skyldu at taka málið 
upp av eintingum, um tit 
meta, at úrslitini í FM-
kappingini hjá fleiri av 
luttakandi bátunum kundi 
verið øðrvísi, um bátarnir 

ikki hingu fastir umframt 
avleiddu ávirkanini, at onk­
ur bátur av hesi orsøk ætlaði 
at leggja árarnar inn.

Mín áheitan á Róðrarsam­
bandið, skal verða. Lati 
kappróðurin á Eystanstevnu 
verða ein steyparóður, ið 
ikki telur við í samlaðu 
FM- kappingini í ár. Hetta 
er eisini áheitanin frá flestu 
av luttakandi 10 mann­
aførunum.

Við ítróttarkvøðu

Nakrir spurningar í samband við 
tíðindaskrivið frá Róðrarsambandinum

Løgtingsmaður

kári p. 
højgaard


